
Համառոտագիր 
Երկրում արագ տեղի ունեցող հասարակական, տնտեսական, տեխ-

նիկական փոփոխություններն իրենց հետքն են թողնում հասարակության յու-
րաքանչյուր անդամի վրա, ինչպես նաև նրանց ճաշակի, սպասումների և 
պահանջների վրա: Երևանի Ամերիկյան կենտրոնի այցելուները նույնպես բա-
ցառություն չեն: Խիստ կարևորվում է մանրամասն վերլուծության անհրա-
ժեշտությունն` ըստ այցելուների պահանջի և մոտեցման: Որպեսզի բարելավվի 
և տարածում գտնի ծառայությունների հետաքրքրությունների ոլորտը, անհրա-
ժեշտ է զարգացնել և բարձրացնել Ամերիկյան Անկյան ճանաչելիության հարցը 
և ընդգրկել ավելի շատ այցելուներ: Նշված նպատակով առաջարկվել է 
հարցում կատարել և մոնիտորինգ անցկացնել Ամերիկյան Անկյունից օգտ-
վողների շրջանակներում՝ իրականացնելով գործող ծրագրերի և ծառայու-
թյունների սոցիալական վերլուծություն: Հարցմանն ընդհանուր առմամբ 
մասնակցել է շուրջ 550 մարդ: Վերլուծությունները բացահայտում են շահա-
գրգիռ և ոչ շահագրգիռ անձանց մոտեցումը Երևանի Ամերիկյան Անկյան 
նկատմամբ, ինչպես նաև` տարածքի, ռեսուրսների, գործունեությունների, 
ծրագրերի, ծառայությունների, տեխնիկական սարքավորումների և անձնակազ-

մի նկատմամբ տրամադրվածությունը: Բացի այդ` կատարված վերլուծություն-
ներն օգտակար են ընթացիկ գործունեության արդյունավետությունը գնահա-
տելու համար, ինչպիսիք են` խմբակները, դասընթացները, հանրային լսումները 
և տարբեր հանդիպումները։ 

Բանալի բառեր և բառակապակցություններ. SPSS, սոցիոլոգիական 
վերլուծություն, ամերիկյան անկյուն, տարբեր հանդիպումներ, հրապարակային 
զրույցներ:  

Аннотация 
Происходящие в обществе быстротечные изменения ведут за собой 

экономические, общественные, технические изменения, которые влияют на 
всех членов нашего общества, включая потребности, требования и ожидания. 
Посетители Ереванского Американского центра не являются исключением. 
Исходя из этого появилась необходимость тщательного анализа потребностей и 
интересов посетителей. Для улучшения качества предоставляемых услуг, 
повышения узнаваемости Американского уголка и привлечения новых 

пользователей были использованы эффективные, научно-обоснованные 
средства анализа. С этой целью был проведен опрос и мониторинг посетителей 
Американского уголка в рамках реализуемых программ и специальных 
социальных анализирующих служб. В этом опросе приняли участие в общей 
сложности 550 человек. Анализ помог понять отношения заинтересованных и 
незаинтересованных лиц к Ереванскому Американскому уголку, понять 
отношение к деятельности организации, а также интерес к предоставляемым 
программам, службам, техническим средствам, ресурсам. В дальнейшем данное 
исследование поможет оценить результативность текущих работ, таких, как 
кружки, уроки, общественные слушания и разные встречи и т.д. 

Ключевые слова и фразы: Американский уголок, анализ потребностей, 
SPSS, средства анализа, социальный анализ. 

Abstract 
Rapid social, economic, technological changes in society leave their mark on 

each of its member; alter their tastes, expectations and needs. The visitors of the 
Yerevan American Corner are not an exception.  Thus, a necessity for a detailed 
analysis of the visitors' demands and behaviour arises to amend or expand the realm 

of the service, raise the popularity of the Corner, and attract more visitors. With 
this purpose, we offer to conduct polls and interviews among users of the American 
Corner to do a specific social analysis of programs and services. Overall, 550 
people will take part in the survey. The analyses will help understand patrons' 
attitude, non-patrons and random visitors towards the Yerevan American Corner (its 
space, resources, activities, projects, services, technical devices, and staff). It will 
also help to evaluate the effectiveness of current activities and services, such as 
clubs, courses, public talks and various meetings. 

Keywords and phrases: American Corner, various meetings, public talks, 
SPSS, social analysis․ 

 Ներածություն 
 Հայաստանում առաջին ամերիկյան տարածքը հանդիսավոր կեր-

պով բացվել է 2005 թ-ի ապրիլին: Այն տեղի  է ունեցել Երևանում, անվանվել է 
«Ամերիկյան   անկյուն» և համագործակցել Երևանի կենտրոնական գրադա-
րանի  հետ:  Այժմ կան 5 ամերիկյան անկյուններ, որոնք գտնվում են Հայաս-
տանի  տարբեր քաղաքներում՝ Երևանում, Գյումրիում, Վանաձորում, Կապա-
նում  և Չարենցավանում: Անկյունների կազմում ընդգրկված  են աշխատա-
կիցներ, ովքեր տիրապետում են երկու լեզվի  և պատրաստ են իրենց 
մշտական հաճախորդներին տրամադրել ինֆորմացիա  Ամերիկայի Միացյալ 
Նահանգների մասին: Երևանյան  Ամերիկյան  անկյունը Ավետիք  Իսահակ-
յանի անվան Երևանի  կենտրոնական գրադարանի և Հայաստանում ԱՄՆ-ի 
դեսպանատան համագործակցության արդյունքն է։ Բացի անգլերեն լեզվով 
գրքերի, լրագրերի, DVD նվագարկիչների, էլեկտրոնային գրքերի տրամա-
դրումից, նրանք կազմակերպում  են բազմազան միջոցառումներ, ինչպիսիք են՝ 
դասախոսությունները, շնորհանդեսները, քննարկումները, հյուրընկալություն-
ները, հարցազրույցները, երեխաների համար նախատեսված պատմություն-
ների ժամերը և այլն: Նրանք համագործակցում են տեղական և միջազգային 
կազմակերպությունների հետ, և դրա արդյունքում միշտ կարող են ընդունել 
անգլերեն   լեզվի կրողների, ովքեր վարում են անգլերենի ակումբներ և 
դասընթացներ, ինչպես` մանկական, պատանեկան, ընթերցանության և 
բանավեճի, ֆիլմերի ակումբներ և այլն: Սոցիոլոգիական վերլուծությունը 
կատարվել է 2018 թվականի սեպտեմբերի 10-ից մինչև  2019 թ. մարտի 22-ը 
[1] [2]: 

 
Սոցիոլագիական վերլուծություն SPSS- ի միջոցով 
Սոցիոլոգիական վերլուծության համար ստեղծվել և օգտագործվել են չորս 

տիպի հարցաթերթիկներ: Ստորև բերված է հարցաթերթիկ 1-ը (տես նկար 1): 

Ներքոնշյալ աղյուսակները և նկարները (Աղյուսակ 1 - Աղյուսակ 5, 
Նկար 2- Նկար 6) ստացվել են վիճակագրական և սոցիոլոգիական հետա-
զոտությունների համար նախատեսված SPSS ծրագրի միջոցով [3 էջ 7]: Նման 
ձևով կներկայացվեն մյուս 3 հարցաթերթիկները։ 

Նման ձևով կպատկերվեն համապատասխան աղյուսակներն ու գրա-
ֆիկները. հարց 6,7,8,9,10-ի համար [3 էջ 428-438], [4,5,6,7]: 
 

Եզրակացություն 
Սպասարկման որակը բարելավելու և բարեփոխումներ իրականացնելու 

նպատակով անցկացված հարցման հիման վրա կազմվել է վերլուծություն, ըստ 
որի` պարզվեց, որ Ամերիկյան անկյունից օգտվողների 25,9 տոկոսը  հաճա-
խում է կենտրոն 2 շաբաթվա մեջ մեկ անգամ՝ 1-ին հարցաթերթիկի 1 հարցի 91 
հաճախականությունն է ապահովում: Անկյունից օգտվող և հարցմանը մասնակ-
ցող անձանց 47,2  տոկոսը, որն ըստ մեր վերլուծության մեծամասնությունն է 
կազմում, հաճախում են Ամերիկյան անկյուն սովորելու նպատակով՝ 1-ին հար-
ցաթերթիկի 2-րդ հարցի 166 հաճախականությունն է ապահովում: Օգտվող-
ների  55,7  տոկոսը, որն, ըստ մեր վերլուծության, մեծամասնությունն է կազ-
մում, կարդում է գրքեր և չի մասնակցում լեզվի դասերին, ակումբներին, հան-
րային ելույթներին, որովհետև չունեն բավարար ժամանակ մասնակցելու այդ 
ամենին. 1-ին հարցաթերթիկի 3-րդ հարցի 196 հաճախականությունն է ապա-
հովում: Օգտվողների  24,1  տոկոսը, որն ըստ մեր վերլուծության մեծամասնու-
թյունն է կազմում,  հավանում է անկյան աշխատակիցների վերաբերմունքը՝ 1-
ին հարցաթերթիկի 4-րդ հարցի 85 հաճախականությունն է ապահովում: 
Օգտվողների 71,3  տոկոսը, որն ըստ մեր վերլուծության մեծամասնությունն է 
կազմում, գոհ է անկյան գրադարանային ֆոնդի որակից՝ 1-ին հարցաթերթիկի 
5-րդ հարցի 251 հաճախա-կանությունն է ապահովում: Օգտվողների 67,0 
տոկոսը, որն, ըստ մեր վերլուծության, մեծամասնությունն է կազմում,  նշել են, 
որ անկյունից օգտվելու խնդիրները լուծելու համարն իրենց օգնում են գրա-
դարանավարները՝ 1-ին հարցաթերթիկի 6-րդ հարցի 236 հաճախականությունն 
է ապահովում: Օգտվողների 22,4 տոկոսը, որն ըստ մեր վերլուծության 
մեծամասնությունն է կազմում, տարբերակներ չեն նշել. 1-ին հարցաթերթիկի 7-
րդ  հարցի 79 հաճախականությունն է ապահովում: Հետևելով դրան` 2-րդ 
հորիզոնականում  15,9 տոկոսը չի հավանել սրահի դիզայնը և պահանջում է 
տարածքի ընդլայնում. 7-րդ  հարցի 56 հաճախականությունն է ապահովում: 
Օգտվողների  20,5  տոկոսը, որն, ըստ մեր վերլուծության, մեծամասնությունն է 
կազմում, նշում է, որ կցանկանային մասնակցել հոգեբանական  քննարկում-
ների, դասախոսությունների. 1-ին հարցաթերթիկի 8-րդ հարցի 72 հաճախա-
կանությունն է ապահովում: Օգտվողների 48,0 տոկոսը, որն, ըստ մեր 
վերլուծության, մեծամասնությունն է կազմում, չի օգտվել էլեկտրոնային և 
աուդիո գրքերից. 1-ին հարցաթերթիկի 9-րդ հարցի 169 հաճախականությունն է 

ապահովում: Օգտվողների 52,8  տոկոսը, որն, ըստ մեր վերլուծության, մեծա-
մասնությունն է կազմում, կցանկանար` լռություն ապահովվեր սրահում. 1-ին 
հարցաթերթիկի 10-րդ հարցի 186 հաճախականությունն է ապահովում: 

Դատողությունները նման ձևով շարունակվում են մյուս 3 հարցաթերթիկ-
ների  հարցերին համապատասխան։ 

